
VIERNES 4 DE SEPTIEMBRE DE 2020

¡BOMBA!
Queda mucho por hacer, 
a trabajo pues, sentencio; 
que se hable del silencio 
de la indígena mujer

Ilustración inspirada en Lorena Ramírez, corredora rarámuri, conocida como La de los pies ligeros, por @serpervil

Tu ja’abil 1983e’ je’ets’ u 
k’iinil 5 ti’ septiembre 
beey U K’iinil U Máasewal 
Ko’olelil Yóok’ol Kaab, ti’al 
u chíimpolta’al k’a’anan 
ba’al u beetmaj ko’olel tu 
táan talamilo’ob wa tu 
táan k’aasil ba’alo’ob ku 
máansiko’ob leti’ob wa 
u kaajalo’ob, tumen leti’ 
j-úuch yéetel aymara ko’olel, 
Bartolina Sisa, máax ma’ tu 
éejentaj u ts’áanchabta’al u 
kaajal tumen sak wíiniko’ob, 
ts’o’okole’ jach k’aas úuchik 
u kíinsa’al tu lu’umil Bolivia, 
tu ja’abil 1782, le beetike’ 
je’ets’ le k’iina’.

U tuukulile’ ka’aj 
chíimpolta’ak máasewal 
ko’oleo’ob te’e k’iina’, ba’ale’ 
ti’al ya’abach ti’ leti’obe’ ma’ 
táan u beetik u k’éexel mix 
ba’al, tumen láayli’ xan u 
máansmajo’ob talam yéetel 
k’aasil k’iino’ob, tumen u 
ya’abil ba’ax ku yúuchule’, 
ku máan yóok’olo’ob yéetel 
u muuk’il péech’óolal káaj 
u na’atal ka’aj k’uch le sak 
wíiniko’obo’. Beye túuno’, 
úuch káajak u k’atalkúunsa’al 
máasewal ko’olel tumen u 
jejeláasil ba’alob beetik u 
chíikpajal bix yaniko’ob tu 
táan yóok’ol kaab: ma’ táan u 
lúubul u muuk’o’ob. 

